
Kailasa Shaila Shikharadhipati Stava

கைலாஸஶைலஶிக²ராதி⁴பதிஸ்தவ:

(வஸந்ததிலகா)
ஹே நீலலோஹித ஸதா³ஶிவ விஶ்வநாத²
மந்தா³கிநீ-ஸலில-பூ⁴ஷண சந்த்³ரசூட³ ।

ம்ரு’த்யுஞ்ஜய ப்ரணதப⁴க்தஜநார்திநாஶிந்
கைலாஸ-ஶைல-ஶிக²ராதி⁴பதே நமஸ்தே ॥ 1॥

கந்த³ர்ப-த³ர்ப-ஹர ஸர்ப-விபூ⁴ஷிதாங்க³
ப⁴ஸ்மாங்க³ராக³ நரமுண்ட³-கபால-மால ।

க²ட்வாங்க³-ஶூல-ட³மரூ-த⁴ர காஶிநாத²
கைலாஸ-ஶைல-ஶிக²ராதி⁴பதே நமஸ்தே ॥ 2॥

ஶம்போ⁴ ஸ்மராந்தக விபோ⁴ வஷபா⁴தி⁴ரூட⁴
காருண்ய-வாரி-ஜலதே⁴ ப்ரணமாம்யஹம் த்வாம் ।

ஸம்ஸார-ஸாக³ர-ஜலாத³வ மாம் மஹேஶ
கைலாஸ-ஶைல-ஶிக²ராதி⁴பதே நமஸ்தே ॥ 3॥

த்ரைலோக்யநாத² கி³ரிநாத²-ஸுதாதி⁴நாத²
பூ⁴தாதி⁴நாத² க³ணநாத² மகா²தி⁴நாத² ।

ஶ்ரீஸோமநாத² ஜக³தாமதி⁴நாத² நாத²
கைலாஸ-ஶைல-ஶிக²ராதி⁴பதே நமஸ்தே ॥ 4॥

கர்பூரகௌ³ர ஹர ஶங்கர கோ⁴ரரூப
ஹே நீலகண்ட² பு⁴ஜகே³ஶ-விபூ⁴ஷிதாங்க³ ।

வித்³யுத்ப்ரபா⁴ருணஜடாத⁴ர வாமதே³வ
கைலாஸ-ஶைல-ஶிக²ராதி⁴பதே நமஸ்தே ॥ 5॥

விஶ்வாவலீம் ஸ்ரு’ஜஸி ஶைலஸுதாந்விதஸ்த்வம்
விஶ்வம்ப⁴ரோऽஸி ஶிவ-ஶக்தியுதோ ஸுரேஶ ।

விஶ்வம் விநாஶயஸி தாண்ட³வ-ந்ரு’த்ய-காலே
கைலாஸ-ஶைல-ஶிக²ராதி⁴பதே நமஸ்தே ॥ 6॥

கைலாஸஶைலஶிக²ராதி⁴பதிஸ்தவ:

அஜ்ஞாந-கஜ்ஜல-விநாஶகராய துப்⁴யம்
ஸூர்யேந்து³-வஹ்நி-நயநாய ஸதா³ நமஸ்தே ।

த³க்ஷாத்மஜா-ப்ரிய மஹேஶ்வர பார்வதீஶ
கைலாஸ-ஶைல-ஶிக²ராதி⁴பதே நமஸ்தே ॥ 7॥

ஓங்காரரூப ஶஶிக²ண்ட³-ஶிக²ண்ட³-மௌலே
விஶ்வேஶ ஶர்வ மத³நாந்தக ஶூலபாணே ।

ருத்³ராக்ஷ-ஹார விஷமாக்ஷ பிநாகபாணே
கைலாஸ-ஶைல-ஶிக²ராதி⁴பதே நமஸ்தே ॥ 8॥

கைலாஸ-ஶைல-ஶிக²ராதி⁴பதே:ஸ்தவம் ய:
ஶ்ரத்³தா⁴யுதோ பட²தி நித்யமநந்யசித்த: ।

நஶ்யந்தி தஸ்ய ப³ஹுஜந்மக்ரு’தாந்யகா⁴நி
ஶாந்திம் ச ஸோऽத்ர லப⁴தே மநஸ:ஸுக²ம் ச ॥ 9॥

இதி ஶ்ரீ ஆபடீகரவிரசித:கைலாஸஶைலஶிக²ராதி⁴பதிஸ்தவ:ஸம்பூர்ண: ।

